
 

ᓄᓇᓕᐸᐅᔭᒃᑯᑦ ᐃᖃᓗᐃᑦ  
ᓄᓇᓕᐸᐅᔭᒃᑯᑦ ᑲᑎᒪᔨᖏᑕ ᑲᑎᒪᓂᖓ ᓇᒻᒪ 08 

ᐃᐳᕈ 26, 2016 ᐅᓐᓄᒃᑯᑦ 6:00-ᒥ 
ᑲᑎᒪᔩᑦ ᑲᑎᒪᕕᐊᓂ 

 
ᑲᑎᒪᔩᑦ ᐅᐸᒃᓯᒪᔪᑦ 
ᑐᒡᓕᐊ ᒪᐃᔭᐅᑉ ᕉᒪᐃᓐ ᓯᑏᕙᓐᓴᓐ  

ᑲᑎᒪᔨ ᒥᐊᒐᓐ ᐲᔪ-ᓚᐃᐊᓪ (ᐅᖄᓚᐅᑎᒃᑯᑦ ᑲᑎᒪᔪᑦ) 

ᑲᑎᒪᔨ ᑎᐅᕆ ᑖᐱᓐ  

ᑲᑎᒪᔨ ᔭᐃᓴᓐ ᕈᑲᓐ 

ᑲᑎᒪᔨ ᔪᐊᓇᓯ ᐊᑯᒪᓕᒃ  

ᑲᑎᒪᔨ ᒋᑑᓂ ᔫᒥ 

ᑲᑎᒪᔨ ᑯᑑᓚ ᒪᑦᓴᔨ  

ᑲᑎᒪᔨ ᓴᐃᒪᓐ ᓇᑖᖅ  
 

ᐅᐸᒃᓯᒪᖏᑦᑐᑦ 
ᒪᐃᔭ ᒫᑕᓖᓐ ᕆᐊᑦᕘᓐ   
ᒧᕼᐋᒧᑦ ᕼᐋᓴᓐ, ᐊᐅᓚᑦᑎᔨᒻᒪᕆᒃ  

 
ᐅᐸᒃᓯᒪᔪᑦ ᐊᐅᓚᑦᑎᔩᑦ  
ᔮᓐ ᒪᐳᕆ-ᒪᑖᓐᔨ, ᐃᑲᔪᖅᑎᖓ ᐊᐅᓚᑦᑎᔨᒻᒪᕆᐅᑉ  

ᒫᑎᐅ ᕼᐋᒻᑉ, ᐊᐅᓚᑦᑎᔨ, ᓴᓇᔪᓕᕆᔨᒃᑯᑦ  

ᒥᐊᓚᑎ ᓯᒫᑦ, ᐊᐅᓚᑦᑎᔨ, ᐸᕐᓇᑎᕆᓂᕐᒧᑦ ᐊᒻᒪᓗ ᐱᕙᓪᓕᐊᔪᓕᕆᓂᕐᒧᑦ  

ᑭᐊᕙᓐ ᓯᓘᐳᑕ, ᐊᖓᔪᖅᑳᖅ ᓄᓇᓕᓐᓂ ᒪᓕᒐᐃᑦ ᐊᑐᖅᑕᐅᔭᕆᐊᖃᕐᓂᖏᓐᓄᑦ 

ᕕᑦᑐᐊᕆᐊ ᐃᒻᐳᕆ, ᐊᐅᓚᑦᑎᔨᐅᑉ ᐃᑲᔪᖅᑎᖓ  

ᔩᓂ ᐃᓯᒪᐃᓕ, ᑐᓵᔨᒻᒪᕆᒃ/ᑐᑭᓕᐅᕆᔨᒻᒪᕆᒃ  

ᐄᕙ ᒪᐃᑯ, ᑐᓴᐅᒪᖃᑦᑕᐅᑎᓕᕆᔨ 

 

ᑐᒃᓯᐊᕐᓂᖅ 
 
ᑲᑎᒪᔨ ᓇᑖᖅ ᒪᑐᐃᖅᓯᓂᖃᓚᐅᖅᐳᓯᖅ ᑐᒃᓯᐊᓂᒃᑯᑦ 6:00-ᒧᐊᖅᑎᓪᓗᒍ ᐅᓐᓄᒃᑯᑦ.  

 
ᐊᖏᖅᑎᑦᑎᓂᖅ 
 

ᐱᑕᖃᖏᑦᑐᖅ 

 

ᓈᒻᒪᒋᔭᐅᓂᖏᑦ ᑲᑎᒪᔾᔪᑎᔅᓴᑦ 
 
ᐱᖁᔨᕗᖔᕈᑦ ᓇᒻᒪᖓ 16-69 

 
ᐱᒋᐊᖅᑎᑦᑎᔪᑦ: ᑲᑎᒪᔨ ᕌᑲᓐ  

ᐊᐃᑉᐲᔪᖅ: ᑲᑎᒪᔨ ᐲᔪ-ᓚᐃᐅᓪ  

 

ᑲᑎᒪᔾᔪᑎᔅᓴᑦ ᓈᒻᒪᒋᔭᐅᖁᓪᓗᒋᑦ ᐋᖅᑭᒋᐊᖅᑕᐅᓂᖏᑦ ᒪᓕᓪᓗᒋᑦ:  

 

ᐃᓚᒋᐊᕈᑎ:  1 ᑲᓐᖑᓇᖅᑐᓕᕆᓂᖅ (ᒪᓕᒐᓕᕆᓂᖅ) 



 

ᐊᓯᔾᔨᕐᓗᓂ ᑲᑎᒪᔾᔪᑎᔅᓴᖅ ᐋᖅᑭᒃᓯᒪᓂᖓ ᐃᓱᒪᒋᓗᒍ ᓄᑖᑦ ᐱᓕᕆᐊᒃᓴᖅ ᐱᓕᕆᐊᕐᒥᓂᖅ ᓯᕗᓂᐊᒍᑦ 

ᑭᖑᕙᕆᐊᖅᓯᓂᐅᑉ ᐊᒻᒪᓗ ᓴᖅᑭᖅᑕᐅᓂᖏᑦ ᐅᖃᐅᓯᒃᓴᑦ.  

ᐃᓘᓐᓇᖏᓐᓄᑦ ᑲᔪᓯᑎᑕᐅᔪᖅ 

 

1. ᑲᑎᒪᔾᔪᑎᕕᓃᑦ 

 

 ᐱᑕᖃᖏᑦᑐᖅ 

 

2. ᓇᓗᓇᐃᖅᓯᓂᖅ ᐃᒻᒥᒧᑦ ᐊᑲᐅᖏᓕᐅᕈᑎᒥᒃ 
 

ᐱᑕᖃᖏᑦᑐᖅ 

 

3.      ᐅᖃᕆᐊᖅᑐᖅᓯᒪᔪᑦ 
 

a) ᖁᓪᓗᖅᑐᖅ ᒍᕆᔅᓕᔅ ᑕᕐᕆᔮᖅ  

    ᐊᓖᑎᐊ ᐊᕐᓇᖅᑯᖅ-ᐱᐊᕈᓪ 

 

ᐅᖃᕆᐊᖅᑐᖅᓯᒪᔪᑦ ᓇᓗᓇᐃᖅᓯᓚᐅᖅᐳᑦ ᖃᐃᒃᑲᓐᓂᕐᓂᕋᖅᑐᑎᒃ ᑐᓴᓚᐅᕋᒥᒃ ᐊᓯᖏᓐᓂᒃ 

ᐊᐱᖅᑯᑎᔅᓴᖃᑦᑐᑦ ᑕᕐᕇᔮᓕᐅᕐᓂᖏᑕ ᒥᒃᓵᓄᑦ.  

 

ᑲᑎᒪᔨ ᓇᑖᖅ ᐅᖃᑦᑐᓂ ᐊᐳᑎᓕᐊᓘᒻᒪᑦ ᐃᓗᕕᕐᓂ ᐊᒻᒪᓗ ᐃᓄᐃᑦ ᐃᖏᕐᕋᖃᑦᑕᕐᒪᑕ ᖄᖓᒍᑦ ᐊᒻᒪᓗ 

ᖃᓂᒋᔭᖏᒍᑦ ᐃᓗᕖᑦ ᐊᒻᒪᓗ ᐃᓚᖏᑦ ᓇᓗᓇᐃᒃᑯᑏᑦ ᓱᕋᑦᑎᖅᑕᐅᓯᒪᕙᒌᓕᕐᒪᑕ ᐅᕐᕈᑎᑕᐅᓯᒪᓪᓘᓐᓃᑦ.  

 

ᐅᖃᕆᐊᖅᑐᖅᓯᒪᔪᑦ ᓇᓗᓇᐃᖅᓯᓚᐅᖅᑐᑦ ᓱᓕ ᐊᑦᔨᓕᐅᕆᒋᐊᓚᐅᖏᓐᓇᒥᒃ ᑕᐃᒪᐃᒻᒪᑦ 

ᖃᓄᐃᓕᐅᖅᑕᐅᓯᒪᔪᖃᑉᐸᑦ ᐃᓄᓐᓄᑦ ᑕᐃᒪᐃᓕᐅᖅᑕᒥᓃᑦ. ᐅᖃᑦᑐᓂ ᐸᕐᓇᕐᒪᑕ ᓴᓇᓗᑎᒃ ᐃᓗᕕᓐᖑᐊᒥᒃ 

ᖃᓂᕐᓂᖅᓴᒥᒃ ᐃᒫᓄᑦ ᐊᒻᒪᓗ ᐊᑦᔨᓕᐅᕈᑎ ᐃᓪᓗᐊᓃᒃᑲᔭᖅᑐᓂ ᐃᓗᕕᖃᕝᕕᐅᑉ ᑐᒥᑕᖃᓐᓂᐊᖏᒻᒪᑦ 

ᐅᕝᕙᓘᓐᓃᑦ ᓯᑭᑑᓄᑦ ᐃᖏᕐᕋᕕᐅᖃᑦᑕᕐᓗᓂ ᐃᓗᕕᖃᕝᕕᑎᒍᑦ.  

 

ᑲᑎᒪᔨ ᑖᐱᓐ ᐊᐱᕆᓚᐅᖅᑐᖅ ᑖᒃᑯᐊ ᐊᑦᔨᓕᐅᕆᔩᑦ ᓈᒻᒪᔅᓴᕋᔭᕐᒪᖔᑕ ᓄᓇᓕᐸᐅᔭᒃᑯᑦ ᖃᐅᔨᒪᓇᓱᑉᐸᑕ 

ᐱᓕᕆᓂᐅᔪᓂᒃ ᐊᒻᒪᓗ ᐃᓗᕖᑦ ᓱᕐᕋᑦᑕᐅᖏᒃᑲᓗᐊᕐᒪᖔᑕ ᐊᒻᒪᓗ ᑖᒃᑯᐊ ᐊᑦᔨᓕᐅᕆᔩᑦ 

ᐊᑭᓖᔪᒪᒐᔭᕐᒪᖔᑕ ᑮᓇᐅᔭᖅᑐᕈᑎᓂᒃ ᖃᐅᔨᓴᕐᓂᕐᒧᑦ.  

 

ᐅᖃᕆᐊᖅᑐᖅᓯᒪᔪᑦ ᑭᐅᓚᐅᖅᑐᑦ ᖃᓄᐃᔅᓴᕋᔭᓐᖏᓐᓂᕋᖅᑐᑎᒃ ᑕᒪᒃᑮᓐᓄᑦ ᑭᓯᐊᓂ ᐅᓐᓄᒪᓐᓇ 

ᑭᐅᔪᓐᓇᓂᐊᖅᑐᒋᔪᑦ ᓇᓕᐊᓐᓄᑐᐃᓐᓇᖅ ᐃᑲᔪᖅᑐᖅᑕᐅᖏᑦᑐᑎᑐᑦ, ᐋᖅᑭᒃᓱᐃᔭᕆᐊᖃᕋᔭᕋᒥᒃ, 

ᐊᓯᖏᓐᓂᓪᓗ.  

 

ᒪᐃᔭᐅᑉ ᑐᒡᓕᐊ ᓯᑏᕙᓐᓴᓐ ᑐᓴᖅᑎᑎᓪᓗᓂ ᑕᒪᓐᓇ ᐅᖃᐅᓯᕆᔭᐅᔪᖅ ᑲᑎᒪᔾᔪᑎᔅᓴᓃᒻᒪᑦ 

ᐅᖃᐅᓯᕆᔭᐅᓂᐊᖅᑐᓂ ᐊᒻᒪᓗ ᑐᑭᑖᕈᑎᐅᓗᓂ.  

 

4. ᑐᓂᕐᕈᑎᑦ ᐊᒻᒪᓗ ᐃᓕᑕᖅᓯᓃᑦ 
 

ᐱᑕᖃᖏᑦᑐᖅ 

 

 

 

 



 

5. ᐅᖃᐅᓯᒃᓴᐃᑦ 

 
ᑲᑎᒪᔨ ᑖᐱᓐ ᐊᓯᔾᔨᖅᑕᐅᖁᓪᓗᓂᒋᑦ ᓱᕋᑦᑎᖅᑕᐅᓯᒪᔪᑦ ᑎᑎᖅᑲᑦ ᐅᕝᕙᓘᓐᓃᑦ ᐲᖅᑕᐅᓗᑎᒃ 

ᑕᐅᓇᓐᖓᑦ ᓄᓇᖃᕝᕕᓪᓗᐊᑕᒥᒃ. ᐊᐱᕆᓪᓗᓂ ᐊᑦᑕᓇᓐᖏᒃᑲᓗᐊᕐᒪᖔᑕ ᐃᓄᓐᓄᑦ ᐅᕝᕙᓘᓐᓂᑦ 

ᐊᑐᕆᐊᒥ ᐅᓗᕆᐊᓇᕈᑎᑐᐃᓐᓇᖅᑲᑦ. ᐅᖃᑦᑐᓂ ᑲᑎᒪᔩᑦ ᐱᖁᔨᕗᖔᕈᑎᖃᓚᐅᖅᓯᒪᔪᑦ 2013-ᒥ 

ᐲᖅᑕᐅᓗᑎᒃ 40-ᐳᓴᓐ ᓇᐸᔪᑦ ᐊᒻᒪᓗ ᐅᔭᕋᐃᑦ ᐊᑲᐅᖏᓕᐅᕈᑎᔪᑦ ᓄᓇᓕᐸᐅᔭᒃᑯᑦ 

ᐱᓕᕆᔾᔪᑎᖏᓐᓄᑦ ᐊᒻᒪᓗ ᐃᓄᓐᓄᑦ ᐊᒃᑐᐃᓂᖃᖏᒃᑯᑎᒃ. ᐅᓪᓗᒥᒧᑦ, ᐱᖅᑕᐅᓯᒪᔪᖃᑦᑑᔮᖏᒻᒪᑦ 

ᓇᐸᔪᓂᒃ ᐅᔭᕋᓐᓂᓘᓐᓃᑦ.  

 

ᐊᒻᒪᓗ ᖃᓄᐃᒍᓐᓃᑦᑎᐊᖁᓪᓗᓂᐅᒃ ᔭᐃᒥᔅ ᑐᐊᕆᖕᑕᓐ; ᐋᑐᕚ ᐋᓐᓂᐊᕕᖓᓃᑦᑐᖅ 

ᐊᑲᐅᓯᖅᑎᑐᐃᓐᓇᖅᑐᑦ ᐃᖅᑲᓇᐃᔭᖅᑐᓂ ᐋᓐᓂᓚᐅᖅᑎᓪᓗᒍ. 

 

ᑲᑎᒪᔨ ᔫᒥ ᖃᓄᐃᖏᑦᑎᐊᖁᔨᓚᐅᕆᕗᖅ ᔭᐃᒥᔅ ᑐᐊᕆᖏᖕᑕᓐᒥᒃ ᐊᒻᒪᓗ ᖁᐊᖅᓵᓚᐅᕋᒥ 

ᑐᓴᕆᐊᔅᓴᖅ ᖃᕆᑕᐅᔭᒃᑯᑦ Twitter-ᑯᑦ; ᑐᓴᖅᑎᑕᐅᔪᒪᔫᒐᓗᐊᖅ ᐅᓪᓗᒥᒨᖓᔪᓂᒃ 

ᖃᓄᐃᑉᐸᓪᓕᐊᓂᖏᓐᓄᑦ ᓴᓇᔭᐅᔪᑦ ᓄᓇᓕᐸᐅᔭᒃᑯᑦ ᓄᓇᓯᐅᑎᖏᑦ ᐊᒻᒪᓗ ᐱᓕᕆᔾᔪᑎᑦ.  

 

ᑲᑎᒪᔨ ᐲᔪ-ᓚᐃᐅᓪ ᐅᖃᐅᓯᖏᖅ ᑐᓴᖅᓴᐅᔪᓐᓇᓚᐅᖏᑦᑐᑦ.  

 

9. ᓄᑖᑦ ᐱᓕᕆᐊᔅᓴᑦ 
 

a) ᑲᑎᒪᔨᕋᓛᓂᑦ ᓄᖅᑲᓐᓂᖅ  

  ᑲᑎᒪᔨ ᑖᐱᓐ 

 

ᑲᑎᒪᔨ ᑖᐱᓐ ᑐᓴᖅᑎᑎᓪᓗᓂ ᓄᖅᑲᓐᓂᕆᔭᒥᓂᒃ ᐃᒃᓯᕙᐅᑕᐅᓂᕐᒧᑦ ᐅᓐᓂᓗᓐᓂᕐᒧᑦ ᑲᑎᒪᔨᕋᓛᓂᒃ 

ᐱᒋᐊᕐᓗᓂ ᐃᐳᕈ 26, 2016.  ᐱᓕᕆᐊᒃᓴᖅᑕᖃᓗᐊᖏᓐᓂᖓᓄᒃ ᐊᕐᕌᒎᓚᐅᖅᑐᓂ ᑖᒃᑯᐊ ᑲᑎᒪᔨᕋᓛᑦ 

ᓇᓗᖅᑯᑎᖃᑦᑕᖅᓯᒪᒻᒪᑕ ᐃᓘᓐᓇᖓᑎᒍᑦ ᐊᑐᑦᑎᐊᕐᓂᖃᕋᓗᐊᕐᒪᖔᑦ ᑖᒃᑯᐊ ᑲᑎᒪᔨᕋᓛᑦ.  

 

 b) ᐊᑦᔨᓕᐅᕆᖃᑦᑕᕐᓂᖅ ᐃᓗᐊᓂ ᓄᓇᓕᐸᐅᔭᒃᑯᑦ ᐃᖃᓗᓐᓂ  

 

ᑐᒡᓕᐊ ᒪᐃᔭᐅᑉ ᓯᑏᕙᓐᓴᓐ ᐅᖃᓚᐅᖅᐳᖅ ᐅᑉᐱᕈᓱᓐᓂᕋᖅᑐᓂ ᑕᕐᕇᔮᓕᐅᖅᑎᒃᑯᑦ ᑎᑭᓯᒪᔪᑦ ᐱᓕᕆᔭᖅᑐᖅᑐᑎᒃ 

ᑭᓯᐊᓂᓕ ᐃᓱᒪᓪᓗᓂ ᑖᒃᑯᐊ ᓄᓇᓕᐸᐅᔭᒃᑯᑦ ᓱᓕ ᑕᒪᑐᒧᖓ ᐅᐸᓗᖓᐃᖅᓯᒪᖏᒻᒪᑕ. ᐱᑕᖃᖏᒻᒪᑦ 

ᐱᔪᓐᓇᐅᑎᑖᖅᑎᑦᑎᓂᕐᒧᑦ ᑕᕐᕆᔮᓕᐅᖅᑐᓂᒃ ᐅᕝᕙᓘᓐᓃᑦ ᐊᑐᕐᓂᐊᕐᓗᓂ ᓄᓇᓕᐸᐊᐅᔭᒃᑯᑦ ᐃᓪᓗᖁᑎᖏᓐᓂᒃ, 

ᓇᒻᒥᓂᖁᑎᖏᓐᓂᒃ, ᐊᓯᖏᓪᓗ. ᑭᓯᐊᓂᓕ, ᑎᑭᑦᑐᖃᖃᑦᑕᖅᓯᒪᕗᖅ ᐊᒻᒪᓗ ᑲᑎᒪᔨᓄᑦ ᐊᖏᖅᑕᐅᓇᓱᐊᖅᑐᓂᒃ 

ᐅᕝᕙᓘᓐᓃᑦ ᐃᑲᔪᖅᓯᖅᑕᐅᔪᒪᔪᓂᒃ ᐱᓕᕆᐊᕐᒥᓄᑦ ᑭᓯᐊᓂ ᒫᓐᓇᐅᔪᖅ ᓄᓇᓕᐸᐅᔭᒃᑯᑦ ᐱᓕᕆᔾᔪᑎᖃᖏᒻᒪᑕ 

ᐅᕝᕙᓘᓐᓃᑦ ᐋᖅᑭᒃᓯᒪᔪᖃᖏᒻᒪᑦ ᑭᓇᑐᐃᓐᓇᕐᒥᒃ ᕿᐱᓗᒍᓐᓇᓂᕐᒧᑦ ᐊᑐᕐᓂᐊᑎᓪᓗᒋᑦ ᑭᓱᑐᐃᓐᓇᕐᒥᒃ 

ᐃᓂᖃᕆᐊᖃᓐᓂᐊᖅᐸᑕ ᓄᓇᒥᒃ ᐅᕝᕙᓘᓐᓃᑦ ᓄᓇᓕᐸᐅᔭᒃᑯᑦ ᐱᖁᑎᖓᓂᒃ. ᐱᒻᒪᕆᐅᒻᒪᓪᓕ ᐊᑐᖅᑕᐅᖃᑦᑕᓂᐊᖅᑐᒥᒃ 

ᐱᔪᓐᓇᐅᑎᑖᖅᑎᑦᑎᓂᕐᒧᑦ ᐋᖅᑮᔪᖃᓪᓗᓂ ᐊᔪᓐᓇᕈᓐᓃᑐᐊᖅᑲᑦ ᐊᔪᕈᓐᓃᑎᑦᑎᓂᑐᐃᓐᓇᐅᖏᑦᑐᒧᑦ ᑎᓕᐅᕆᓂᕐᒧᑦᑕᐅᖅ 

ᐊᑦᔨᓕᐅᕆᖃᑦᑕᖅᑐᓂᒃ. 

 

ᑲᑎᒪᔨ ᓇᑖᖅ ᐅᖃᓚᐅᖅᑐᖅ ᑖᒃᑯᐊ ᑲᑎᒪᔩᑦ ᑐᓴᖅᑎᑕᐅᖃᑦᑕᕆᐊᖃᒻᒪᑕ ᐃᓄᐃᑦ ᐊᑦᔨᓕᐅᕆᓂᐊᖅᐸᑕ ᐃᓗᐊᓂ 

ᓄᓇᓕᐸᐅᔭᒃᑯᑦ ᓄᓇᖁᑎᖓᓂ, ᒪᓕᒐᕋᓛᓂᒃ ᓴᖅᑮᔪᖃᕈᓐᓇᖅᑐᖅᖅ ᑕᒪᑐᒧᖓ ᑐᕌᖓᔪᓂᒃ. ᐱᐅᒐᔭᖅᑎᓂᓗ 

ᑖᒃᑯᐊ ᑲᑉᐸᓂᐅᔪᑦ ᐊᑦᔨᓕᐅᖅᑕᐅᑉᐸᑕ ᖃᓂᒋᔭᖓᓂ ᐃᒪᐃᑉ ᓯᔾᔭᖓᑕ ᐊᑦᔨᓕᐅᕆᔭᕆᐊᖃᓐᓂᐊᖅᐸᑕ 

ᐃᓗᕕᖃᕝᕕᒻᒥᒃ. ᐊᐳᑏᔭᖅᑕᐅᔭᕆᐊᖃᑉᐸᑦ, ᓄᓇᓕᐸᐅᔭᒃᑯᑦ ᐊᐳᑏᔭᐃᒍᓐᓇᖅᑐᑦ ᐊᑭᓕᖅᑕᐅᓗᑎᒃ.  

 

ᑲᑎᒪᔨ ᑖᐱᓐ ᐅᖃᑦᑐᓂ ᑖᒃᑯᐊ ᓄᓇᓕᐸᐅᔭᒃᑯᑦ ᐊᑐᑲᐃᓐᓇᕈᓐᓇᕆᐊᖏᓐᓂᒃ ᐊᑐᐊᒐᕐᓂᒃ ᐊᒻᒪᓗ 

ᐊᑐᐊᖅᓯᔾᔪᑎᓂᒃ ᑖᒃᑯᓇᓐᖓᑦ ᑲᓇᑕᒥ ᑕᕐᕆᔮᓕᐅᑏᑦ ᑯᐊᐳᕆᐊᓴᖓᓂᒃ. ᑕᕐᕆᔮᓕᐅᖃᑦᑕᕐᓂᖅ 



 

ᐊᔪᓐᓇᖏᒻᒪᑦ, ᐱᖓᓲᓯᒪᓕᖅᑐᑦ ᐊᕐᕌᒎᒍᓚᐅᖅᑐᒥ ᑮᓇᐅᔭᓂᒃ ᐃᓯᖅᓯᓪᓗᑎᒃ ᐃᖃᓗᓐᓄᑦ; 98.5% −ᓴᖓ 

ᑮᓇᐅᔭᐅᑉ ᐃᖃᓗᓐᓅᖅᓯᒪᓕᖅᑐᑦ ᒐᕙᒪᒃᑯᓐᓂᑦ ᐊᐅᓛᖅᑕᐅᓯᒪᔪᑦ.  

 

ᑲᑎᒪᔨ ᔫᒥ ᐊᖏᖃᑎᖃᓚᐅᖅᐳᖅ ᐱᔪᓐᓇᐅᑎᑖᖅᑎᑦᑎᖃᑦᑕᕐᓂᖅ ᐱᑕᖃᕆᐊᖃᓐᓂᖓᓂᒃ. 

ᐃᑲᔫᑎᖃᓪᓚᕆᒃᑲᔭᕐᒪᑦ ᑕᒪᒃᑯᐊ ᑲᑉᐸᓂᐅᔪᑦ ᑲᑎᒪᔨᓅᖏᓐᓇᕆᐊᖃᕋᔭᓐᖏᑦᑐᑦ ᐃᑲᔪᖅᓱᖅᑕᐅᓇᓱᐊᕐᓗᑎᒃ 

ᐅᕝᕙᓘᓐᓃᑦ ᐊᖏᖅᑕᐅᓇᓱᐊᕐᓗᑎᒃ. ᐅᖃᑦᑐᓂ ᐊᑦᔨᓕᐅᕆᖃᑦᑕᖅᓯᒪᐃᓐᓇᕐᒪᑕ ᑕᕝᕙᓂ ᓄᓇᓕᓐᓂᓂ 

ᐊᒥᓱᓄᑦ ᐊᕐᕌᒎᓄᑦ.  

 

ᑲᑎᒪᔨ ᐱᔪ−ᓚᐃᐅᓪ ᐅᖃᑦᑐᓂ ᐃᑲᔪᖅᑐᕐᓂᕋᖅᑐᓂ ᐊᑦᔨᓕᐅᕆᓂᕐᒥᒃ ᑭᓯᐊᓂ ᐃᓗᕕᖃᕝᕕᒃ 

ᐊᑐᖅᑕᐅᓂᐊᖏᑉᐸᑦ. 

 

ᐱᖁᔨᕗᖔᕈᑦ ᓇᒻᒪᖓ 16-70 
 

ᐱᒋᐊᖅᑎᑦᑎᔪᑦ:  ᑲᑎᒪᔨ ᐊᑯᒪᓕᒃ 

ᐊᐃᑉᐲᔪᖅ:  ᑲᑎᒪᔨ ᔫᒥ 

 

ᑲᑎᒪᔩᑦ ᐃᑲᔪᖅᑐᐃᕗᑦ ᒍᕆᔅᓕᔅ ᐊᑦᔨᓕᐅᕆᓗᑎᒃ ᓯᓚᑖᓂ ᓄᓇᓖᑦ ᐃᓗᕕᖃᕝᕕᖓᑕ ᐊᒻᒪᓗ 

ᐱᖃᓯᐅᔾᔭᐅᖏᓪᓗᓂ ᐃᓯᕆᐊᖓ ᐃᓗᕕᖃᕝᕕᓄᑦ. ᓄᓇᓕᐸᐅᔭᒃᑯᑦ ᐃᖅᑲᓇᐃᔭᖅᑎᖓᓂᒃ 

ᑎᒃᑯᐊᖅᑕᐅᔪᖃᓪᓗᓂ ᖃᐅᔨᒪᓇᓱᒃᑎᐅᓂᐊᖅᑐᒥᒃ ᐊᑭᓕᖅᑕᐅᓗ ᑖᒃᑯᓇᓐᖓᑦ ᒍᕆᔅᓕᔅ ᐊᑦᔨᓕᐅᕆᔨᓂᒃ. 

ᑐᓂᓯᑉᐸᑕ ᑭᓯᐊᓂ ᓄᓇᓕᐸᐅᔭᒃᑯᓐᓄᑦ ᑎᑎᕋᖅᓯᒪᔪᓂᒃ ᓇᓗᓇᐃᖅᓯᔪᓂᒃ ᐊᑐᖅᑕᐅᓂᐊᖅᑐᓂᒃ 

ᕿᒥᕐᕈᓂᐊᕐᒪᒋᑦ ᑖᒃᓱᒪ ᑎᒃᑯᐊᖅᑕᐅᓯᒪᔫᑉ ᓄᓇᓕᐸᐅᔭᒃᑯᑦ ᖃᐃᔨᒪᓇᓱᒃᑎᖓᑕ.   

ᐃᓘᓐᓇᖏᓐᓄᑦ ᑲᔪᓯᑎᑕᐅᔪᖅ 

 

 c)  ᐱᖓᑦᑎᕐᒥ ᐃᒻᒪᒃᑕᐅᖏᓐᓂᖅ  

      ᑲᑎᒪᔨ ᐊᑯᒪᓕᒃ 

 

ᑲᑎᒪᔨ ᐊᑯᒪᓕᒃ ᐅᖃᑦᑐᓂ ᑖᓐᓇ ᐱᑦᔪᑎᐅᔪᖅ ᑲᔪᓰᓐᓇᐅᔭᕐᒪᑦ ᐊᒻᒪᓗ ᓄᓇᖃᑦᑎᐅᔪᑦ ᖁᕕᐊᓱᓐᖏᑦᑐᑎᒃ 

ᐱᔨᑦᑎᕐᓂᐅᕙᑦᑐᒥᒃ. ᖃᐅᔨᒪᒍᒪᔪᑦ ᓄᓇᓕᐸᐅᔭᒃᑯᑦ ᑮᓇᐅᔭᓂᒃ ᐊᑐᓐᖏᐹᓪᓕᖅᓯᒪᒻᒪᖔᑕ 

ᐃᒻᒪᐃᖃᑦᑕᖏᓐᓂᖏᓐᓄᑦ ᐱᖓᑦᑎᕐᒥ.  

 

ᑲᑎᒪᔨ ᔫᒥ ᐅᑉᐱᕈᓱᒃᑐᓂ ᑕᐃᒃᓱᒪᓂ ᓇᓗᓇᐃᔭᐃᓂᖃᑦᑎᓪᓗᒋᑦ ᓇᓗᓇᐃᖅᑕᐅᓚᕐᒪᑦ ᑖᓐᓇ ᑐᑭᓯᐅᒪᔾᔪᑎ 

ᓴᖅᑭᖅᑕᐅᓂᐊᕐᒪᑦ ᔮᓄᐊᓕᒥ ᐊᒻᒪᓗ ᓴᖅᑭᓚᐅᖏᑦᑐᓂ ᑐᑭᓯᐅᒪᔾᔪᑎᓂ ᓄᓇᓕᐸᐅᔭᒃᑯᑦ 

ᖃᐅᔨᓴᖅᑎᒻᒪᕆᖏᓐᓂᒃ. ᑖᓐᓇᓕ ᑐᑭᓯᐅᒪᔾᔪᑎ ᓴᖅᑭᖅᑕᐅᔭᕆᐊᓕᒃ ᑕᕝᕙᑲᐅᑎᒋ.  

 

ᑲᑎᒪᔨ ᓇᑖᖅ ᐅᖃᑦᑐᓂ ᐃᑲᔪᖅᑐᕐᓂᕋᖅᑐᓂ ᑲᑎᒪᔨ ᐊᑯᒪᓕᒃᒥᑦ ᐊᒻᒪᓗ ᑲᑎᒪᔨ ᔫᒥᒥᒃ 

ᐅᖃᐅᓯᕆᔭᖏᓐᓂᒃ. ᓄᓇᓕᐸᐅᔭᒃᑯᑦ ᐅᐸᓗᖓᐃᖅᓯᒪᔭᕆᐊᖃᒻᒪᑕ ᐅᖃᐅᓯᖃᓐᓂᐊᕐᓗᑎᒃ ᐊᒻᒪᓗ 

ᐋᖅᑭᒃᓯᓗᑎᒃ ᑐᑭᒧᐊᒍᑎᔅᓴᒥᒃ ᐱᖓᑦᑎᕐᒥᒃ ᐃᒻᒪᐃᖃᑦᑕᕐᓂᕐᒥᒃ; ᑐᑭᑖᕈᑎ ᓈᒻᒪᒋᔭᐅᖏᑐᐃᓐᓇᕆᐊᓕᒃ 

ᐃᓘᓐᓇᖏᓐᓄᑦ ᑭᓯᐊᓂᓕ ᑐᑭᑖᕈᑎᓕᐅᕆᐊᖃᑦᑐᑦ.  

 

ᑲᑎᒪᔨ ᐊᑯᒪᓕᒃ ᐅᖃᑦᑐᓂ ᐃᒪᐃᖃᑦᑕᖏᓐᓂᖅ ᐱᖓᑦᑎᕐᒥ ᓴᖅᑭᖅᑕᐅᒻᒪᑦ ᐊᐅᓚᑦᑎᔨᒃᑯᓐᓂᑦ, ᖃᐅᔨᒪᓚᐅᖅᑐᖅ 

ᑭᓱᒥᒃ ᐱᑦᔪᑎᖃᕋᓱᐊᕐᒪᖔᑕ. ᖃᐅᔨᒪᔭᖓᒍᓪᓕ, ᐱᔨᑦᑎᕐᓂᐅᕙᑦᑐᖅ ᐊᓯᔾᔨᕐᓂᐊᓚᐅᖅᑐᖅ. ᐃᒪᓐᓇᓗᐃᑦ 125 

ᓄᓇᖃᑦᑎᐅᔪᑦ ᐊᑎᓕᐅᓚᐅᖅᑐᑦ ᐊᒻᒪᓗ ᑐᓂᔭᐅᓗᓂ ᑖᒃᓱᒧᖓ, ᑐᓂᔭᐅᓂᐊᖅᑐᖅ ᐊᐅᓚᑦᑎᔨᒃᑯᓐᓄᑦ.  

 

ᑲᑎᒪᔨ ᑖᐱᓐ ᐅᖃᖅᑐᓂ ᐃᓱᒫᓘᑎᖃᕋᒥ ᐃᖃᓗᐃᑦ ᐃᒥᖓᓄᑦ ᐊᐱᖅᑯᑎ 3-ᒧᑦ ᐅᖃᖅᓯᒪᔪᖅ ᑖᓐᓇ CAO 

ᐅᓪᓗᒥᒨᖓᔪᓂᒃ ᑐᓴᖅᑎᑦᑎᖃᑦᑕᕐᓗᓂ ᑲᑎᒪᔨᓂᒃ ᐃᓚᒋᓗᓂᐅᒃ ᐊᐅᓚᑦᑎᓂᕐᒧᑦ ᐊᑐᐊᖅᓯᔾᔪᑎᑦ; 

ᐃᖅᑲᐅᒪᓐᖏᑦᑐᖅ ᑕᐃᒪᐃᓯᒪᓕᕐᒪᖔᑦ ᑭᓯᐊᓂ ᑕᒫᓐᓃᓐᓂᖏᑐᐃᓐᓇᕆᐊᓕᒃ ᑕᐃᒃᓱᒪᓂ. ᑎᑎᕋᖅᓯᒪᔪᑦ 



 

ᐅᖃᖅᓯᒪᒻᒥᒻᒪᑕ ᑖᒃᑯᐊ ᑲᑎᒪᔩᑦ ᑐᓴᖅᑎᑕᐅᓚᐅᖅᑐᑦ ᑕᒪᑐᒧᖓ ᐊᒻᒪᓗ ᐃᓄᐃᑦ ᑐᓴᖅᑎᑕᐅᓲᖑᖏᒻᒪᑕ 

ᐊᐅᓚᓂᕆᔭᐅᔪᒧᑦ ᐱᑦᔪᑎᐅᔪᓄᑦ. ᑖᓐᓇᓕ ᐊᐅᓚᓂᕆᔭᐅᔪᒧᑦ ᐱᑦᔪᑎᐅᖏᒻᒪᑦ; ᐃᒥᖅ ᐃᓄᓐᓄᑦ 

ᐱᔪᓐᓇᕐᓂᕆᔭᐅᒻᒪᑦ ᐊᒻᒪᓗ ᑕᒪᓐᓇ ᐊᒃᑐᐃᓂᖃᒻᒪᑦ ᑎᒥᐅᑉ ᖃᓄᐃᓐᓂᕆᔭᖓᓂᒃ, ᓴᓗᒪᓂᕐᒧᑦ, 

ᐊᓯᖏᓐᓄᓪᓗ. ᓇᓗᓇᐃᖅᑕᐅᓚᐅᕐᒥᔪᖅᑕᐅᖅ ᑖᒃᑯᐊ ᓄᓇᓕᐸᐅᔭᒃᑯᑦ ᒫᓐᓇᐅᔪᖅ ᑮᓇᐅᔭᓂᒃ 

ᐊᑐᓐᖏᐹᓪᓕᒻᒪᕆᒻᒪᑕ ᑭᓯᐊᓂ ᐅᑉᐱᓇᑦᑎᐊᖏᒻᒪᕆᑦᑐᖅ; ᐊᐱᕆᓪᓗᓂ ᐊᐅᓚᑦᑎᔨᖓᓂᒃ ᓴᓇᔪᓕᕆᔨᒃᑯᑦ 

ᑭᐅᔪᓐᓇᕐᒪᖔᑦ ᐊᐱᖅᑯᑎᐅᔪᓂᒃ. 

 

ᐊᐅᓚᑦᑎᔨᖓ ᓴᓇᔪᓕᕆᔨᒃᑯᑦ ᑐᓴᖅᑎᑦᑎᕗᑦ ᓇᐃᓴᐅᑎᖏᓐᓂᒃ ᒫᓐᓇᐅᔪᖅ ᐱᓯᒪᖏᓐᓇᒥ ᑕᒪᓐᓇᓗ 

ᓂᕆᐅᒋᕋᑖᖏᓐᓇᒥᐅᒃ ᑲᑎᒪᔾᔪᑎᔅᓴᓂᒃ. ᐃᓱᒪᓪᓗᓂ ᑖᒃᑯᐊ ᑲᑎᒪᔩᑦ ᐋᖅᑭᒃᓯᓗᑎᒃ ᐅᓪᓗᖓᓂᒃ ᐊᒻᒪᓗ 

ᓯᕿᓐᖑᔭᖓᓂᒃ ᑲᑎᒪᔨᕌᑦ ᑲᑎᒪᖃᑎᖃᓪᓗᑎᒃ ᐊᒻᒪᓗ ᓇᓗᓇᐃᖅᓯᓗᓂ ᐊᑐᐃᓐᓇᐅᓕᕐᓂᖏᓐᓄᑦ 

ᑐᑭᓯᐅᒪᓪᔪᑎᑦ ᑐᒃᓯᕌᕆᔭᐅᔪᑦ.  

 

ᑲᑎᒪᔨ ᒪᑦᓵᔨ ᐊᖏᖃᑎᖃᑦᑐᓂ ᑲᑎᒪᔨ ᑖᐱ ᐅᖃᐅᓯᕆᔭᖓᓂᒃ ᐃᒥᖅ ᐱᓪᓗᐊᑕᕆᔭᐅᒻᒪᑦ ᐃᓄᓐᓄᑦ. 

ᓄᓇᓕᐸᐅᔭᒃᑯᑦ ᐱᓪᓗᐊᑕᖃᓐᓂᐊᖅᐸᑕᑦᑕᐅᖅ, ᖃᓄᕐᓕ ᓇᓗᓇᐃᖅᓯᔪᓐᓇᕐᓂᐊᕋᑦᑕ ᑭᓇᑐᐃᓐᓇᖅ ᐃᓪᓗᓕᒃ 

Noble House−ᒥ ᐃᒪᖃᑦᑐᖅ ᐅᓪᓗᓄᑦ 7-ᐸᓄᑦ ᐱᓇᓱᐊᕈᓯᕐᒥᒃ ᐊᒻᒪᓗ ᑭᓇᑐᐃᓐᓇᖅ ᐃᓪᓗᓕᒃ ᐊᓯᐊᓂ 

ᐅᓪᓗᓄᑦ 6-ᑐᐃᓐᓇᕐᓄᑦ ᐱᓇᓱᐊᕈᓯᕐᒥ ᐃᒪᖃᑦᑐᖅ ᐊᒻᒪᓗ ᐊᑭᓖᔭᕆᐊᖃᑦᑐᓂ $250.00 ᐃᒥᕐᒧᑦ 

7−ᐸᖓᓂ ᐅᓪᓘᑉ. ᐃᓛᒃᑰᑐᔾᔫᔮᕐᖓᑦ ᐊᒻᒪᓗ ᓄᓇᖃᑦᑎᐅᔪᑦ ᐊᑦᔨᒌᖏᑦᑐᒥᒃ ᐱᓕᕆᐊᕐᖑᓪᓗᑎᒃ.  

 

ᐅᖃᑦᑐᓂ ᑕᐃᒃᓱᒪᓂ ᑭᒃᑯᑐᐃᓐᓇᕐᓂᒃ ᑐᓴᕋᓱᐊᖅᑎᓪᓗᒋᑦ ᑐᓴᓚᐅᕋᒥ ᑐᑭᑖᕈᑎᐅᔪᖅ ᐃᒥᐅᑉ ᒥᒃᓵᓄᑦ 

ᐱᖓᑦᑎᐅᑎᓪᓗᒍ ᑲᔪᓯᑎᑕᐅᓚᐅᕐᒪᑦ ᒪᓕᓐᖏᑦᑐᓂ ᐅᖃᐅᓯᕆᔭᐅᔪᓂᒃ ᐅᕝᕙᓘᓐᓃᑦ ᓄᓇᖃᑦᑎᐅᔪᓄᑦ 

ᓴᖅᑭᑕᐅᔫᒐᓗᐊᓄᑦ ᐊᒻᒪᓗ ᐊᐱᕆᓪᓗᓂ ᐅᓐᓄᒪᓐᓇ ᐅᖃᐅᓯᕆᔭᕗᑦ ᓱᕙᓕᑭᐊᖑᕙᑦ.  

 

ᑐᒡᓕᐊ ᒪᐃᔭᐅᑉ ᓯᑏᕙᓐᓴᓐ ᑐᓴᖅᑎᑦᑎᓚᐅᖅᐳᖅ ᑲᑎᒪᔨᓂᒃ ᑖᒃᑯᐊ ᑲᑎᒪᔩᑦ ᐊᐅᓚᑦᑎᔨᐅᒻᒪᑕ 

ᓄᓇᓕᐸᐅᔭᒃᑯᖏᓐᓂᒃ ᐃᖃᓗᐃᑦ ᐊᒻᒪᓗ ᐊᓯᔾᔩᔪᓐᓇᑎᐊᖅᑐᑎᒃ ᑲᑎᒪᔩᑦ ᑭᓱᑐᐃᓐᓇᕐᒥᒃ.  

 

ᐱᖁᔨᕗᖔᕈᑦ ᓇᒻᒪᖓ 16-71 
 

ᐱᒋᐊᖅᑎᑦᑎᔪᑦ:  ᑲᑎᒪᔨ ᐊᑯᒪᓕᒃ 

ᐊᐃᑉᐲᔪᖅ:  ᑲᑎᒪᔨ ᐲᔪ-ᓚᐃᐅᓪ  

 

ᑖᒃᑯᐊ ᐊᐅᓚᑦᑎᔨᒃᑯᑦ ᐃᒥᖅᑕᖃᑦᑕᓂᕐᒧᑦ ᑐᑭᓯᐅᒪᔾᔪᑎᓂᒃ ᑐᓂᓯᓗᑎᒃ ᑭᖑᓪᓕᕐᒥ ᓴᓇᔪᓕᕆᔨᒃᑯᑦ 

ᑲᑎᒪᔨᕋᓛᖏᑦ ᑲᑎᒪᓕᖅᐸᑕ ᒪᐃ 9, 2016.  

ᐃᓘᓐᓇᖏᓐᓄᑦ ᑲᔪᓯᑎᑕᐅᔪᖅ 

 

ᐱᖁᔨᕗᖔᕈᑦ ᓇᒻᒪᖓ 16-72 
 

ᐱᒋᐊᖅᑎᑦᑎᔪᑦ:  ᑲᑎᒪᔨ ᑖᐱᓐ 

ᐊᐃᑉᐲᔪᖅ:  ᑲᑎᒪᔨ ᕈᑲᓐ  

 

ᐃᒥᖅᑕᕐᓂᐅᖃᑦᑕᖏᑦᑐᖅ ᐱᖓᑦᑎᕐᒥ ᑕᕝᕙᑲᐅᑎᒋᑦ ᓄᖅᑲᑦᑎᑕᐅᓗᓂ ᑖᒃᑯᐊ ᐊᐅᓚᑦᑎᔨᒃᑯᑦ 

ᓴᖅᑮᓇᓱᐊᕐᓂᖏᓐᓂ ᓱᓕᔪᓐᓇᖅᑐᓂᒃ ᑮᓇᐅᔭᖅᑐᖏᓐᓂᖅᓴᐅᓕᕐᓂᖓᓄᑦ ᓄᓇᓕᐸᐅᔭᒃᑯᑦ.  

ᐊᖏᖅᑐᑦ – ᐲᔪ-ᓚᐃᐅᓪ, ᓇᑖᖅ, ᑖᐱᓐ, ᔫᒥ, ᒪᑦᓴᔨ, ᕉᑲᓐ  
ᓈᒻᒪᓴᓐᖏᑦᑐᑦ – ᐊᑯᒪᓕᒃ 

ᑲᔪᓯᔪᖅ 

 



 

 

6. ᑭᖑᕙᕆᐊᖅᑕᐅᓯᒪᔪᑦ ᐱᓕᕆᐊᔅᓴᑦ ᐊᒻᒪᓗ ᓴᖅᑭᖅᑕᐅᓯᒪᔪᑦ ᐅᖃᐅᓯᒃᓴᑦ  
 

 ᐱᑕᖃᖏᑦᑐᖅ 

 

7. ᒪᓕᒐᕋᓛᑦ 
 

a) ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ ᒪᓕᒐᕋᓛᖅ(ᑦ)  
i)  ᑎᒃᑯᐊᖅᑕᐅᓂᖓ ᓄᓇᓕᓐᓂ ᒪᓕᒐᕋᓛᓕᕆᔨ  

      ᑭᐊᕙᓐ ᓯᓘᐳᑕ, ᐊᖓᔪᖅᑳᖓᓐ ᓄᓇᓕᓐᓂ ᒪᓕᒐᕋᓛᓕᕆᓂᕐᒧᑦ 

 

ᐱᖁᔨᕗᖔᕈᑦ ᓇᒻᒪᖓ 16-73 
 

ᐱᒋᐊᖅᑎᑦᑎᔪᑦ:  ᑲᑎᒪᔨ ᐊᑯᒪᓕᒃ 

ᐊᐃᑉᐲᔪᖅ: ᑲᑎᒪᔨ ᕈᑳᓐ  

 

ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖑ ᑎᒃᑯᐊᖅᑕᐅᓂᖓᓄᑦ ᓄᓇᓕᓐᓂ ᒪᓕᒐᕋᓛᓕᕆᔨᐅᑉ ᓈᒻᒪᒋᔭᐅᕗᖅ.  

ᐃᓘᓐᓇᖏᓐᓄᑦ ᑲᔪᓯᑎᑕᐅᔪᖅ 

 

  ii)  ᑲᑎᒪᔩ ᓴᐳᒻᒥᔭᐅᓪᔪᑎᖏᓐᓄᑦ ᒪᓕᒐᕋᓛᖅ ᐋᖅᑭᒋᐊᖅᑕᐅᓂᖓ  

        ᑐᒡᓗᐊ ᒪᐃᔭᐅᑉ ᓯᑎᕙᓐᓴᓐ  

 

ᐱᖁᔨᕗᖔᕈᑦ ᓇᒻᒪᖓ 16-74 
 

ᐱᒋᐊᖅᑎᑦᑎᔪᑦ:  ᑲᑎᒪᔨ ᐲᔪ−ᓚᐃᐅᓪ 

ᐊᐃᑉᐲᔪᖅ:  ᑲᑎᒪᔨ ᕋᑳᓐ 

 

ᓯᕗᓪᓕᖅᐹᒥᒃ ᐅᖃᓕᒪᖅᑕᐅᓂᖓ ᑲᑎᒪᔨᑦ ᓴᐳᒻᒥᔭᐅᔾᔪᑎᖏᓐᓄᑦ ᒪᓕᒐᕋᓛᖅ ᐋᖅᑭᒋᐊᖅᑕᐅᓂᖓ 

ᓈᒻᒪᒋᔭᐅᖁᓪᓗᒍ. 

 

ᓈᒻᒪᓴᖅᑐᑦ – −−−−ᐲᔪ ᓚᐃᐅᓪ, ᕈᑳᓐ, ᔫᒥ  
ᓈᒻᒪᓴᓐᖏᑦᑐᑦ – ᐊᑯᒪᓕᒃ, ᓇᑖᖅ, ᑖᐱᓐ  

ᓂᕈᐊᖏᑦᑐᖅ – ᒪᑦᓴᔨ 
ᑲᔪᓯᔪᖅ 

ᑲᑎᒪᔨ ᒪᑦᓴᔨ ᓂᕈᐊᖏᑦᑐᖅ ᐱᑦᔪᑎᒋᓪᓗᒍ ᐱᑦᔪᑎᐅᔪᖅ ᑎᑎᕋᖅᓯᒪᔪᖅ 3-ᒥ.   

 

b) ᑐᒡᓕᐊᓂᒃ ᐅᖃᓕᒫᖅᑕᐅᓂᖓ ᒪᓕᒐᕋᓛᖅ(ᑦ)  
 

i)  ᑎᒃᑯᐊᖅᑕᐅᓂᖓ ᓄᓇᓕᓐᓂ ᒪᓕᒐᕋᓛᓕᕆᔨᑦ ᒪᓕᒐᕋᓛᖓ ᓇᒻᒪ 814 

      ᑭᐊᕙᓐ ᓱᓘᐳᑕ, ᐊᖏᔪᖅᑳᖓ ᓄᓇᓕᓐᓂ ᒪᓕᒐᕋᓛᓕᔩᑦ 

 

ᐱᖁᔨᕗᖔᕈᑦ ᓇᒻᒪᖓ 16-75 
 

ᐱᒋᐊᖅᑎᑦᑎᔪᑦ:  ᑲᑎᒪᔨ ᐊᑯᒪᓕᒃ 

ᐊᐃᑉᐲᔪᖅ:  ᑲᑎᒪᔨ ᔫᒥ 



 

ᑐᒡᓕᐊᓂᒃ ᐅᖃᓕᒫᖅᑕᐅᓂᖓ ᑎᒃᑯᐊᖅᑕᐅᓂᖓᓄᑦ ᓄᓇᓕᓐᓂ ᒪᓕᒐᕋᓛᓕᕆᔩᑦ ᒪᓕᒐᕋᓛᖓ ᓇᒻᒪ 814 

ᓈᒻᒪᒋᔭᐅᖁᓪᓗᒍ.  

ᐃᓘᓐᓇᖏᓐᓄᑦ ᑲᔪᓯᑎᑕᐅᔪᖅ 

 
 ii)  ᑲᑎᒪᔩᑦ ᓴᐳᒻᒥᔭᐅᑎᖏᓐᓄᑦ ᒪᓕᒐᕋᓛᖅ ᐋᖅᑭᒋᐊᖅᑕᐅᓂᖓᓄᑦ ᓇᒻᒪ 815 

       ᑐᒡᓕᐊ ᒪᐃᔭᐅᑉ ᓯᑏᕙᓐᓴᓐ  

 

ᑐᒡᓕᐊ ᒪᐃᔭᐅᑉ ᓯᑏᕙᓐᓴᓐ ᓇᓗᓇᐃᖅᓯᓚᐅᖅᑐᖅ ᑲᑎᒪᔨᐅᓚᐅᖅᑐᑦ ᐊᓯᔾᔩᓚᐅᖅᓯᒪᒻᒪᑕ ᐋᖅᑭᒃᓯᒪᓂᕆᔭᖓᓂᒃ ᒪᐃᔭᐅᑉ 

ᐅᓪᓗ ᐃᓚᐃᓐᓇᖓᓂᑦ ᐅᓪᓗᓗᒃᑖᒧᑦ ᐊᒻᒪᓗ ᐃᓱᒪᒋᔭᐅᓕᖅᑐᓂᒃ ᐊᑭᓕᖅᑕᐅᓂᖓ ᐊᑦᔨᒋᓕᕐᓗᓂᐅᒃ ᓄᓇᓕᐸᐅᔭᒃᑯᑦ 

ᐊᐅᓚᑦᑎᔨᖓᑎᑐᑦ. ᐊᑐᖅᑕᐅᖃᑦᑕᐃᓇᖅᑐᖅ ᐊᒻᒪᓗ ᑕᐃᒃᓱᒪᓂ ᐊᑐᐊᒐᕋᓛᖅ ᑎᑎᕋᖅᑕᐅᒻᒪᑦ, ᑕᐃᒪᓐᓇᓚᑦᑖᑯᓗᒃ 

ᒪᓕᓚᐅᖏᑦᑐᖅ. ᓇᓕᐊᑐᐃᓐᓇ ᐱᓕᕆᐊᖑᔭᕆᐊᓕᒃ ᑖᓐᓇ ᒪᐃᔭ ᒫᓐᓇᐅᔪᖅ ᐊᑭᓕᖅᓱᖅᑕᐅᒻᒪᑦ ᑕᖅᑭᑕᒫᑦ, ᐱᓇᓱᐊᕈᓰᒃ  

ᒪᕐᕉ ᖄᖏᕋᐃᒻᒪᑎᐅᖏᑦᑐᖅ ᐊᐅᓚᑦᑎᔨᑦᑎᑐᑦ. ᐊᐃᑉᐹᓗᒃᑕᐅᖅ ᐱᑦᔪᑎᐅᔪᑦ ᕿᑲᕆᐊᕈᑎᑖᕈᕙᑦᑕᖓ (VTA), ᒪᐃᔭ 

ᒪᕐᕈᐊᑎᕐᓗᓂ ᑐᓂᔭᐅᖃᑦᑕᕆᐊᓕᒃ ᐊᐅᓚᑦᑎᔨᑦᑎᑐᑦ; ᑖᓐᓇ ᒪᓕᒐᕋᓛᖅ ᐃᓗᓕᖃᒻᒪᑦ ᑕᒪᒃᑮᓐᓂᒃ.  

 

ᑲᑎᒪᔨ ᕈᑳᓐ ᐊᐱᕆᓪᓗᓂ ᓯᕗᓂᐊᒍᑦ ᒪᐃᔭᒥᒃ ᐱᔪᓐᓇᖅᑐᖃᓚᐅᖅᓯᒪᒻᒪᖔᑦ ᐅᕝᕙᓘᓐᓃᑦ ᒪᕐᕉᓐᓂᒃ ᕿᑲᕈᑎᑖᕐᓗᓂ.  

 

ᑐᒡᓕᐊ ᒪᐃᔭᐅᑉ ᓯᑏᕙᓐᓴᓐ ᑭᐅᓚᐅᖅᑐᖅ ᐋᒡᒐᒎᖅ ᐊᒻᒪᓗ ᓯᕗᓂᐊᒍᑦ ᐅᓪᓗᒥᐅᔪᖅ ᐋᖅᑭᒃᓯᒪᓂᖓ ᒪᐃᔭᐅᑉ 

ᐊᑭᓕᖅᑕᐅᖃᑦᑕᕐᓂᖓᓄᑦ, ᒪᐃᔭᒧᑦ ᐃᓂᐅᔪᖅ ᐅᓪᓗ ᐃᓚᐃᓐᓇᖓᓄᑦ ᐋᖅᑭᒃᓯᒪᓚᐅᕐᒪᑦ. ᐊᓯᔾᔨᖅᑕᐅᓚᐅᖅᑎᓪᓗᒍ, 

ᑮᓇᐅᔾᔭᔅᓵᖓ ᐃᒪᓐᓇᐅᓕᓚᐅᖅᑐᖅ $60,000.00 ᐊᓯᖏᓐᓂᒃ ᐃᑲᔪᖅᑕᐅᔾᔪᑎᖃᕋᓂ. ᐊᓯᔾᔨᖅᑕᐅᒻᒪᑦ ᐃᓂᖓ 

ᐅᓪᓗᓕᒫᒧᑦ, ᐊᑭᓖᔾᔪᑎᖓ ᒪᓕᒃᑎᑕᐅᓕᓚᐅᖅᑐᖅ ᐊᐅᓚᑦᑎᔨᒧᑦ.  

 

ᑲᑎᒪᔨ ᐊᑯᒪᓕᒃ ᑐᓴᖅᑎᑎᓪᓗᓂ ᐃᑲᔪᖅᑐᐃᖏᓐᓇᒥ ᒪᓕᒐᓛᒥᒃ ᒫᓐᓇᐅᔪᖅ. ᓇᓗᓇᐃᖅᑕᐅᓚᐅᖅᑐᖅ ᑖᒃᑯᐊ 

ᓄᓇᓕᐸᐅᔭᒃᑯᑦ ᐊᐅᓚᑦᑎᔨᖏᑦ ᑮᓇᐅᔭᔾᔭᔅᓵᖏᑦ ᖁᐊᖅᑎᑕᐅᓯᒪᒐᔭᖅᑐᑦ, ᓄᓇᓕᐸᐅᔭᒃᑯᑦ ᐃᖅᑲᓇᐃᔭᖅᑎᓄᑦ 

ᐊᖏᖃᑎᒌᒍᑎᖓᓄᑦ ᐊᖏᖃᑎᒌᒐᓱᐊᕐᒪᑕ ᐊᒻᒪᓗ ᑕᑯᓇᒃᑐᑎᒃ ᖃᓄᖅ ᒥᑭᓪᓕᒋᐊᖅᓯᔪᓐᓇᕐᒪᖔᕐᒥᒃ 

ᑮᓇᐅᔭᖅᑐᕈᑎᓂᒃ; ᑖᒃᓱᒪ ᒪᓕᒐᕋᓛᑉ ᓴᖅᑭᖅᑕᐅᓂᖓ ᓈᒻᒪᓈᑲᒻᒪᑐᒻᒪᕆᐅᒻᒪᑦ.  

 

ᑲᑎᒪᔨ ᑖᐱᓐ ᐊᖏᖃᑎᖃᑦᑐᓂ ᑲᑎᒪᔨ ᐊᑯᒪᓕᒃᒥᑦ ᒫᓐᓇᐅᔪᖅ ᓴᖅᑭᖅᑕᐅᓂᖓ ᓈᒻᒪᓈᑲᒻᒪᒻᒪᑦ. ᐅᑉᐱᕈᓱᒃᑐᓂ ᐊᕐᕌᒍᑦ 

ᑕᓪᓕᒪᑦ ᐃᓗᐊᓂ ᐱᓕᕆᐊᕐᖑᔭᕆᐊᖃᓚᐅᕐᕋᓗᐊᕐᒪᑦ ᐃᖅᑲᓇᐃᔭᖅᑎᒥᒃ ᕿᑲᐅᑎᑖᕈᓐᓇᖅᑎᑕᐅᓚᐅᖏᑎᓪᓗᒍ ᒪᕐᕉᓐᓂᒃ.  

 

ᑲᑎᒪᔨ ᔫᒥ ᐅᖃᑦᑐᓂ ᐅᖃᐅᓯᐅᖃᑦᑕᕐᒪᑦ ᑖᓐᓇ ᒪᐃᔭᐅᑉ ᐊᑭᓕᖅᑕᐅᔾᔪᑎᖓ ᐅᕝᕙᓘᓐᓃᑦ ᐃᑲᔫᓯᐊᖏᑦ 

ᐊᑦᔨᑐᐃᓐᓇᕆᒻᒪᒋᑦ ᐊᐅᓚᑦᑎᔨᒻᒪᕇᑦ ᑭᓯᐊᓂᓕ ᑎᑎᕋᖅᑕᐅᓯᒪᓂᖓ ᐱᖁᔨᕗᖔᕈᑎᐅᑉ ᐅᖃᐅᓯᖃᖏᒻᒪᑦ ᑕᒪᑐᒥᖓ 

ᐊᒻᒪᓗ ᐃᓗᐊᓃᖃᓯᐅᑎᔫᔮᖏᒻᒪᑦ ᐃᖅᑲᓇᐃᔭᖅᑏᑦ ᐊᖏᖃᑎᒌᒍᑎᐊᓄᑦ ᐊᖏᖃᑎᒌᒍᑎᐅᓇᓱᐊᖅᑐᒧᑦ. ᐊᐱᕆᓪᓗᓂ 

ᐃᓗᐊᓃᖃᓯᐅᔾᔭᐅᔪᓐᓇᕐᒪᖔᑦ ᐊᖏᖃᑎᒌᒍᑎᒥᒃ ᐊᖏᖃᑎᒌᒐᓱᐊᕐᓂᕐᒧᑦ ᐊᒻᒪᓗ ᐱᖁᔨᕗᖔᕈᑦ 

ᒪᕐᕈᐃᓕᖓᑎᑕᐅᔪᓐᓇᕐᒪᖔᑦ. ᐅᖃᑦᑐᓂ ᐃᑲᔪᖅᑐᐃᒐᒥ ᒪᐃᔭ ᐊᑭᓕᖅᑕᐅᖃᑦᑕᖅᐸᑦ ᐱᓇᓱᐊᕈᓰᒃ ᒪᕐᕉᓐᓄᑦ.  

 

ᑐᒡᓕᐊ ᒪᐃᔭᐅᑉ ᓯᑏᕙᓐᓴᓐ ᓇᓗᓇᐃᖅᓯᓚᐅᖅ ᑖᓐᓇ ᐱᖁᔨᕗᖔᕈᑎ ᓇᑎᕐᒦᑦᑐᖅ ᑐᒡᓕᐊᓄᑦ 

ᐅᖃᓕᒫᖅᑕᐅᓂᐅᒻᒪᑦ ᒪᓕᒐᕋᓛᖅ ᐊᒻᒪᓗ ᐊᕕᑦᑕᐅᔪᓐᓇᖏᑦᑐᓂ ᐅᖃᐅᓯᐅᔪᖅ ᒪᓕᓪᓗᒍ ᓂᕈᐊᕐᓗᑎᒃ  

ᐃᓚᐃᓐᓇᖓᓄᑦ; ᒪᓕᒐᕋᓛᖅ ᑐᓂᔭᐅᒃᑲᓐᓂᕈᓐᓇᖅᑐᖅ ᐃᖅᑲᓇᐃᔭᖅᑎᓄᑦ ᐋᖅᑭᒋᐊᖅᑕᐅᓂᐊᕐᒪᑦ.  

 

ᑲᑎᒪᔨ ᕈᑳᓐ ᐃᑲᔪᖅᑐᐃᓂᕐᒥᓂᒃ ᓇᓗᓇᐃᖅᓯᓚᐅᖅᑐᖅ ᐃᖅᑲᓇᐃᔭᖅᑎᓄᑦ ᑐᓂᔭᐅᒃᑲᓐᓂᖁᓪᓗᒍ 

ᑎᑎᕋᖅᓯᒪᓂᖏᑦ ᐋᖅᑭᒋᐊᖅᑕᐅᓂᐊᕐᒪᑕ ᐃᑲᔪᖅᑐᕋᒥᐊᒃ ᒪᐃᔭ ᐊᑭᓕᖅᑕᐅᖃᑦᑕᕐᓂᖓᓄᑦ ᐱᓇᓱᐊᕈᓯᕐᓄᑦ 

ᒪᕐᕈᓐᓄᑦ ᑭᓯᐊᓂ ᐃᑲᔪᖅᑐᐃᖏᑦᑐᖅ ᕿᑲᐅᑎᑖᕈᑎᓄᑦ. ᐅᖃᑦᑐᓂᒃ ᑕᐃᒪᓐᖓᓂᒃ ᓂᕈᐊᖅᑕᐅᓚᐅᕋᒥ 

ᑲᑎᒪᔨᓄᑦ, ᑖᒃᑯᐊ ᑲᑎᒪᔩᑦ ᐋᖅᑭᒃᓯᒪᕙᒌᖅᑐᒥᒃ ᐱᓚᐅᖅᑐᑦ ᐱᖓᑦᑎᕐᒥ ᐃᒻᒪᒃᑕᐅᖃᑦᑕᖏᓐᓂᕐᒥᒃ, 

ᐊᑭᑦᑐᕆᐊᖅᓯᒪᔪᑦ ᐃᒥᕐᒧᑦ ᐊᑭᓖᔾᔪᑎᓂᒃ, ᐊᑐᖅᑐᐊᖅᑐᑦ ᐊᑭᓖᔾᔪᑎᖏᑦ ᐊᑭᑦᑐᕆᐊᕐᓂᐊᕐᒥᔪᑦ 

ᑲᑎᒪᔨᐅᔪᑎᒍᑦ ᐊᒻᒪᓗ ᓄᓇᓕᐸᐅᔭᒃᑯᑦ ᐊᑭᓂᒃᓴᖃᖏᑦ; ᑖᓐᓇ ᒪᓕᒐᕋᓛᖅ ᓈᒻᒪᓈᖏᓗᐊᖅᑐᐊᓘᒻᒪᑦ 

ᐊᒻᒪᓗ ᓄᓇᖃᑦᑎᐅᔪᓂᒃ ᐃᓱᒪᒋᔭᖃᖏᓗᐊᖅᑐᓂ.  



 

ᑲᑎᒪᔨ ᒪᑦᓴᔨ ᐃᑲᔪᖅᑐᐃᕗᖅ ᑲᑎᒪᔨ ᐊᑯᒪᓕᒃ ᐅᖃᐅᓯᖏᓐᓂᒃ.  

 

ᑲᑎᒪᔨ ᐊᑯᒪᓕᒃ ᓇᓗᓇᐃᖅᓯᓪᓗᓂ ᐃᑲᔪᖅᑐᐃᓂᕐᒥᓂᒃ ᒪᐃᔭᒥᒃ ᐊᑭᓕᖅᑕᐅᖃᑦᑕᕐᓗᓂ ᐱᓇᓱᐊᕈᓰᖅ 

ᒪᕐᕉᓐᓄᑦ ᐊᒻᒪᓗ ᐊᐱᕆᓪᓗᓂ ᑎᓕᓯᔾᔪᑎᑕᖃᓚᐅᕐᒪᖔᑦ ᑐᕌᖓᔪᒥᒃ ᑎᑎᕋᖅᑕᐅᓯᒪᔪᑦ ᐊᑭᓕᖅᓱᖅᑕᐅᓂᕐᒧᑦ.  

 

ᑐᒡᓕᐊ ᒪᐃᔭᐅᑉ ᓯᑏᕙᓐᓴᓐ ᑐᓴᖅᑎᑦᑎᒋᐊᓚᐅᖅᑐᖅ ᑎᓕᓯᔾᔪᑎᑕᖃᓚᐅᖏᑦᑐᑦ ᑭᓯᐊᓂ ᑕᐃᓐᓇ ᑐᑭᒧᐊᒍᑎ 

ᑐᕌᖓᔪᖅ ᑲᑎᒪᔨᐅᓚᐅᖅᓯᒪᔪᓄᑦ ᐊᑭᓖᓗᑎᒃ ᒪᐃᔭᒥᒃ ᐊᑦᔨᓴᐃᓐᓇᖓᒍᑦ ᐊᐅᓚᑦᑎᔨᐅᑉ ᒫᓐᓇᐅᔪᖅ 

ᑕᐃᒪᐃᖏᑦᑐᖅ ᐊᒻᒪᓗ ᑕᐃᒪᐃᒻᒪᑦ ᑖᓐᓇ ᒪᓕᒐᕋᓛᖅ ᓴᖅᑭᖅᑕᐅᓯᒪᕗᖅ ᑕᕝᕗᖓ.  

 

ᐅᖃᑦᑐᓂ ᒫᓐᓇᐅᔪᖅ ᐅᖃᐅᓯᖃᓐᓂᕆᔭᖓ ᐃᑲᔪᖅᑐᐃᓂᐅᔮᖏᒻᒪᑦ ᕿᑲᐅᑎᑖᕈᑎᒥᒃ ᑭᓯᐊᓂ ᐃᑲᔪᖅᑐᐃᑦ 

ᐱᓇᓱᐊᕈᓰᒃ ᒪᕐᕉᓐᓄᑦ ᐊᑭᓕᖅᑕᐅᖃᑦᑕᓂᕐᒥᒃ. ᑖᓐᓇ ᒪᓕᒐᕋᓛᖅ ᓂᕈᐊᕈᑎᐅᔪᓐᓇᖅᑐᖅ ᒪᓕᓪᓗᒍ 

ᐋᖅᑭᒃᑕᐅᓯᒪᓂᖓ ᐊᒻᒪᓗ ᓵᓚᒋᔭᐅᓗᓂ ᑐᑭᖃᓕᕋᔭᕐᒪᓪᓗ ᕿᒪᑦᑕᐅᓂᐊᖅᑐᖅ ᖃᖓᑐᐃᓐᓇᖅ 

ᓴᖅᑭᑕᐅᒃᑲᓂᕐᒥᓗᓂ ᐅᕝᕙᓘᓐᓃᑦ ᐅᑎᖅᑎᑕᐅᓗᓂ ᐃᖅᑲᓇᐃᔭᖅᑎᓄᑦ ᑎᑎᕋᖅᓯᒪᓂᖏᑦ 

ᐋᖅᑭᒋᐊᖅᑕᐅᓂᐊᕐᒪᑕ ᒪᓕᓪᓗᒍ ᐅᖃᐅᓯᕆᔭᐅᔪᑦ.  

 

ᑲᑎᒪᔨ ᔫᒥ ᑐᓂᔭᐅᔭᕆᐊᖃᑦᑎᐊᕐᓂᖓᓂᒃ ᒪᓕᒐᕋᓛᖅ ᐃᖅᑲᓇᐃᔭᖅᑎᓄᑦ ᐋᖅᑭᒋᐊᖅᑕᐅᓂᐊᕐᒪᑦ ᑎᑎᕋᖅᓯᒪᓂᖏᑦ.  

 

ᑲᑎᒪᔨ ᐲᔪ−ᓚᐃᐅᓪ ᓇᓗᓇᐃᖅᓯᓚᐅᖅᑐᖅ ᐃᑲᔪᖅᑐᐃᓂᕐᒥᓂᒃ ᑕᒪᒃᑮᓐᓄᑦ ᐱᓇᓱᐊᕈᓰᒃ ᒪᕐᕉᓐᓄᑦ 

ᐊᑭᓕᖅᑕᐅᖃᑦᑕᕐᓂᖅ ᐊᒻᒪᓗ ᕿᑲᐅᓯᐊᕈᑎᑖᓄᑦ. ᐅᖃᑦᑐᓂ ᑖᓐᓇ ᒪᐃᔭᐅᑉ ᐃᓂᖓ ᐃᓱᒪᒋᔭᐅᓂᐊᖅᐸᑦ 

ᐃᖅᑲᓇᐃᔭᖅᑎᓄᑦ ᐃᖅᑲᓇᐃᔮᑎᑐᑦ, ᑕᐃᒪᓕ ᓈᒻᒪᑐᐃᓐᓇᕋᔭᖅᐳᖅ ᑖᓐᓇ ᐃᖅᑲᓇᐃᔮᖅ 

ᐊᑭᓕᖅᑕᐅᔾᔪᑎᒋᕙᑉᐸᒍᑦ ᐊᑦᔨᒌᒥᒃ ᐊᒻᒪᓗ ᒪᓕᑦᑎᐊᕐᓗᑎᒃ. ᒪᐃᔭ ᐱᓕᕆᖃᑦᑕᕐᒪᑦ ᐃᖃᕐᕋᓂᒃ ᐊᒥᓱᓂᒃ 

ᓯᓚᑕᒍᑦ ᐃᖅᑲᓇᐃᔭᖅᑕᐅᕙᑦᑐᑦ ᐋᔩᖃᑎᖃᕋᓱᐊᖅᑐᓂ ᐊᒻᒪᓗ ᐱᕚᓪᓕᖅᑎᕆᓇᓱᐊᖅᑐᓂ ᓄᓇᓕᐸᐅᔭᒃᑯᑦ 

ᐃᓱᒫᓘᑎᖏᓐᓂᒃ ᐊᒥᓱᓄᑦ ᖃᐅᔨᒪᔭᐅᖏᑦᑐᑦ ᐊᒻᒪᓗ ᓈᒻᒪᑐᐃᓐᓇᕋᔭᕐᒪᑦ ᑖᓐᓇ ᐃᓂᖓ 

ᐊᑭᓕᖅᑕᐅᔾᔪᑎᒋᑦᑎᐊᖃᑦᑕᖅᐸᒍ. ᐃᓱᒪᖃᑦᑐᓂ ᑖᓐᓇ ᒪᓕᒐᕋᓛᖅ ᐋᖅᑭᒋᐊᖅᑕᐅᓗᑎᒃ ᐅᖃᐅᓯᖏᑦ 

ᐱᖃᓯᐅᔾᔨᓗᓂ ᕿᑲᐅᑎᑖᕈᑎᓂᒃ ᐱᐊᓂᓚᐅᖅᑎᓪᓗᒍ ᐱᓕᕆᑦᑎᐊᕐᓂᖓᓄᑦ ᖃᐅᔨᓴᖅᑕᐅᓚᐅᖅᑎᓪᓗᒍ.  

 

ᑲᑎᒪᔨ ᓇᑖᖅ ᐅᖃᑦᑐᓂ ᐃᑲᔪᖅᑐᐃᖏᓐᓂᕋᖅᑐᓂ ᐊᖏᓪᓕᒋᐊᕈᑎᖏᓐᓂᒃ ᐅᕝᕙᓘᓐᓃᑦ ᕿᑲᐅᑎᑖᕈᑎᓂᒃ.  

 

ᐱᖁᔨᕗᖔᕈᑦ ᓇᒻᒪᖓ 16-76 
 

ᐱᒋᐊᖅᑎᑦᑎᔪᑦ:  ᑲᑎᒪᔨ ᑖᐱᓐ 

ᐊᐃᑉᐲᔪᖅ:  ᑲᑎᒪᔨ ᔫᒥ  

 

ᑖᓐᓇ ᒪᓕᒐᕋᓛᖅ ᑐᓂᔭᐅᒃᑲᓂᖅᑐᖅ ᐃᖅᑲᓇᐃᔭᖅᑎᓄᑦ ᐲᖅᑕᐅᖁᓪᓗᒍ ᑎᓴᒪᓕᓐᓄᑦ 

ᑮᓇᐅᔭᖅᑖᕆᔭᐅᔪᓐᓇᖅᑐᑦ ᐊᒻᒪᓗ ᐃᓱᒪᒋᔭᐅᓗᓂ ᒪᕐᕉᒃ ᐱᓇᓱᐊᕈᓰᓐᓄᑦ ᐊᑭᓖᔾᔪᑎᑎᑐᑦ.  

ᐃᓘᓐᓇᖏᓐᓄᑦ ᑲᔪᓯᑎᑕᐅᔪᖅ 

 

c) ᐱᖓᔪᐊᓂᒃ ᐊᒻᒪᓗ ᑭᖑᓪᓕᖅᐹᒥ ᐅᖃᓕᒫᕐᓂᖅ ᒪᓕᒐᕋᓛᓂᒥᒃ(ᓂᒃ)  
 

  i)  ᑎᓯᔪᓄᑦ ᓴᓂᕐᓄᑦ ᒪᓕᒐᕋᓛᖅ ᐋᖅᑭᒋᐊᖅᑕᐅᓂᖓ ᓇᒻᒪ 811 

      ᒫᑎᐅ ᕼᐋᒻ, ᐊᐅᓚᑦᑎᔨ, ᓴᓇᔪᓕᕆᔨᒃᑯᑦ  

 

ᐱᖁᔨᕗᖔᕈᑦ ᓇᒻᒪᖓ 16-77 
 

ᐱᒋᐊᖅᑎᑦᑎᔪᑦ:  ᑲᑎᒪᔨ ᑕᐱᓐ 

ᐊᐃᑉᐲᔪᖅ:  ᑲᑎᒪᔨ ᐊᑯᒪᓕᒃ 



 

ᐱᖓᔪᐊᓂᒃ ᐊᒻᒪᓗ ᑭᖑᓪᓕᖅᐹᒥᒃ ᐅᖃᓕᒫᖅᑕᓂᖓ ᑎᓯᔪᓂᒃ ᓴᓂᕐᓄᑦ ᒪᓕᒐᕋᓛᖅ ᐋᖅᑭᒋᐊᖅᑕᐅᓂᖓ 

ᓇᒻᒪ 811 ᓈᒻᒪᒋᔭᐅᖁᓪᓗᒍ. 

 

ᐃᓘᓐᓇᖏᓐᓄᑦ ᑲᔪᓯᑎᑕᐅᔪᖅ 
 

  ii)  ᓄᓇᖁᑎᑖᕐᓂᕐᒧᑦ ᒪᓕᒐᕋᓛᖅ ᓇᒻᒪ 812 

       ᒥᓚᑎ ᓯᒫᑦ, ᐊᐅᓚᑦᑎᔨ, ᐸᕐᓇᑎᕆᓂᕐᒧᑦ ᐊᒻᒪᓗ ᐱᕙᓪᓕᐊᑎᑦᑎᓂᕐᒧᑦ  

 

ᐱᖁᔨᕗᖔᕈᑦ ᓇᒻᒪᖓ 16-78 
 

ᐱᒋᐊᖅᑎᑦᑎᔪᑦ:  ᑲᑎᒪᔨ ᐲᔪ−ᓚᐃᐅᓪ  

ᐊᐃᑉᐲᔪᖅ:  ᑲᑎᒪᔨ ᑖᐱᓐ  

 

ᐱᖓᔪᐊᓂᒃ ᐊᒻᒪᓗ ᑭᖑᓪᓕᖅᐹᒥᒃ ᐅᖃᓕᒫᖅᑕᐅᓂᖓ ᓄᓇᖁᑎᑖᕐᓂᕐᒧᑦ ᒪᓕᒐᕋᓛᖅ ᓇᒻᒪ 812 

ᓈᒻᒪᒋᔭᐅᔪᖅ. 
 

ᓈᒻᒪᓴᖅᑐᑦ – −−−−ᐱᔪ ᓚᐃᐅᓪ, ᕈᑳᓐ, ᓇᑖᖅ, ᑖᐱᓐ, ᒪᑦᓴᔨ 
ᐊᑭᕋᖅᑐᖅᑐᖅ – ᐊᑯᒪᓕᒃ 

ᓂᕈᐊᖏᑦᑐᖅ – ᔫᒥ 
ᑲᔪᓯᔪᖅ 

ᑲᑎᒪᔨ ᔫᒥ ᓂᕈᐊᓚᐅᖏᑦᑐᖅ ᐱᑕᖃᓐᓂᖓᓄᑦ ᓄᑖᓂᒃ ᑐᓴᕋᔅᓴᓂᒃ ᒥᒃᓵᓄᑦ CBC ᓄᓇᖓᓄᑦ.  
 

8. ᐱᓕᕆᐊᔅᓴᑐᖃᐃᓐ 
 

ᐱᑕᖃᖏᑦᑐᖅ 

 

10. ᑲᑎᒪᔨᕋᓛᑦ ᐅᓂᒃᑳᖏᑦ 
 
 ᐱᑕᖃᖏᑦᑐᖅ 

 

11. ᑎᑎᖅᑲᐃᑦ 
 

 ᐱᑕᖃᖏᑦᑐᖅ 

 

12. ᑲᓐᖑᓇᖅᑐᒥᒃ ᑲᑎᒪᓂᖅ 

 

( 3 ) ᒪᓕᒃᑐᒍ ᑎᑎᕋᖅᓯᒪᔪᖅ 22 (2) (a) CTV ᒪᓕᒐᖅ ᐊᒻᒪᓗ ᒪᓕᒐᕋᓛᖅ 526 ᑎᑎᕋᖅᓯᒪᔪᖅ 67 

 

• ᒪᓕᒐᓕᕆᓂᕐᒧᑦ ᐅᖃᐅᓯᔅᓴᖅ  

• ᑳᑦᑐᓛᒥᒃ ᑐᓂᓯᓂᖅ ᓴᕕᕋᔭᐃᑦ ᐊᑦᑕᑯᓄᑦ 

• ᑐᒃᓯᕋᐅᑎ ᑳᑦᑐᓛᒃᑎᓂᒃ ᑭᓈᓗᑲᕝᕕᒃ ᐱᓕᕆᕝᕕᐅᖃᑦᑕᖅᑐᒥ  

ᓴᓇᒋᐊᖅᑕᐅᓂᖓ/ᐃᓚᒋᐊᖅᑕᐅᓂᖓᓄᑦ ᑎᑎᕋᐅᔭᖅᑕᐅᓂᖓᓄᑦ, ᑳᑦᑐᓛᓂᒃ ᐊᐅᓚᑦᑎᔩᑦ ᐊᒻᒪᓗ 

ᓴᓇᔭᐅᓂᖓᓄᑦ ᑲᒪᔩᑦ  

 

ᐱᖁᔨᕗᖔᕈᑦ ᓇᒻᒪᖓ 16-79 
 

ᐱᒋᐊᖅᑎᑦᑎᔪᑦ:  ᑲᑎᒪᔨ ᐊᑯᒪᓕᒃ 



 

ᐊᐃᑉᐲᔪᖅ:  ᑲᑎᒪᔨ ᑖᐱᓐ 

 

ᑲᑎᒪᔩᑦ ᑲᓐᖑᓇᖅᑐᒥᒃ ᑲᑎᒪᓂᖃᓪᓗᑎᒃ 7:39−ᒨᖅᑎᓪᓗᒍ ᐅᓐᓄᒃᑯᑦ. 

ᐃᓘᓐᓇᖏᓐᓄᑦ ᑲᔪᓯᑎᑕᐅᔪᖅ 

 

ᐱᖁᔨᕗᖔᕈᑦ ᓇᒻᒪᖓ 16-80 
 

ᐱᒋᐊᖅᑎᑦᑎᔪᑦ:  ᑲᑎᒪᔨ ᔫᒥ 

ᐊᐃᑉᐲᔪᖅ:  ᑲᑎᒪᔨ ᒪᑦᓴᔨ  

 

ᑲᑎᒪᔩᑦ ᐅᑎᕐᓗᑎᒃ ᑲᑎᒪᓪᓚᑦᑖᕐᓂᕐᒧᑦ 8:58 ᐅᓐᓄᒃᑯᑦ. 

ᐃᓘᓐᓇᖏᓐᓄᑦ ᑲᔪᓯᑎᑕᐅᔪᖅ 

 

ᐱᖁᔨᕗᖔᕈᑦ ᓇᒻᒪᖓ 16-81 
 

ᐱᒋᐊᖅᑎᑦᑎᔪᑦ:  ᑲᑎᒪᔨ ᔫᒥ 

ᐊᐃᑉᐲᔪᖅ:  ᑲᑎᒪᔨ ᐊᑯᒪᓕᒃ 

 

ᑲᑎᒪᔩᑦ ᑲᑎᒪᓂᖓ ᓇᒻᒪ 08 9:30-ᒧᑦ.  

ᐃᓘᓐᓇᖏᓐᓄᑦ ᑲᔪᓯᑎᑕᐅᔪᖅ 

 

ᐱᖁᔨᕗᖔᕈᑦ ᓇᒻᒪᖓ 16-82 
 

ᐱᒋᐊᖅᑎᑦᑎᔪᑦ:  ᑲᑎᒪᔨ ᔫᒥ 

ᐊᐃᑉᐲᔪᖅ:  ᑲᑎᒪᔨ ᐊᑯᒪᓕᒃ 

 

ᑲᑎᒪᔩᑦ ᑐᓂᓯᓗᑎᒃ ᑳᑦᑐᓛᕈᑎᔅᓴᒥᒃ ᓴᕕᕋᔭᓄᑦ ᐊᑦᑕᑯᓂᒃ ᐅᑯᓄᖓ ᖁᓪᓕᖅ ᓴᓇᔨᓄᑦ ᓕᒥᑎᑦ ᒪᓕᓪᓗᒋᑦ 

ᐊᑭᑦᑐᕋᐅᑎᔾᔪᑎᖓ ᑐᓂᔭᐅᓚᐅᖅᑐᖅ ᐅᓪᓗᖓᓂ ᒫᑦᓯ 31, 2016 ᐅᓄᕐᓂᖃᑦᑐᑦ $1,756,000.00 

ᐱᖃᓯᐅᑎᓪᓗᒍ GST.  ᑲᑎᒪᔩᑦ ᓈᒻᒪᔅᓴᓚᐅᕐᒥᔪᑦ ᐅᓄᖅᓯᒋᐊᖅᑕᐅᓗᓂ ᑲᑎᑦᑐᒋᑦ ᑮᓈᐅᔭᖁᑎᒋᑦ 

ᐲᖅᑕᐅᓗᓂ West 40 ᐊᑦᑕᑯᐃᑦ ᐃᒪᓐᓇᓄᑦ $2,200,000.00. 

ᐃᓘᓐᓇᖏᓐᓄᑦ ᑲᔪᓯᑎᑕᐅᔪᖅ 

 

ᐱᖁᔨᕗᖔᕈᑦ ᓇᒻᒪᖓ 16-83 
 

ᐱᒋᐊᖅᑎᑦᑎᔪᑦ:  ᑲᑎᒪᔨ ᔫᒥ 

ᐊᐃᑉᐲᔪᖅ:  ᑲᑎᒪᔨ ᐊᑯᒪᓕᒃ 

 

ᑲᑎᒪᔩᑦ ᑐᓂᓯᓚᐅᖅᐳᑦ ᑳᑦᑐᓛᒥᒃ ᑭᓈᓗᖃᕝᕕᒃ ᓴᓇᒋᐊᖅᑕᐅᓂᖓᓄᑦ/ᐃᓚᒋᐊᖅᑕᐅᓂᖓᓄᑦ 

ᑎᑎᕋᐅᔭᖅᑕᐅᓂᖓᓄᑦ, ᑳᑦᑐᓛᒥᒃ ᐊᐅᓚᑦᑎᓂᕐᒧᑦ ᐊᒻᒪᓗ ᓴᓇᔭᐅᓂᖓᓄᑦ ᑲᒪᒋᔭᖃᓐᓂᕐᒧᑦ ᑖᒃᑯᓄᖓ 

ᓄᓇᒥ Stantec ᐅᓄᕐᓂᖃᑦᑐᓂᒃ $1,527,800.00 ᐱᖃᓯᐅᑎᓪᓗᓂ GST, ᒪᓕᓪᓗᒍ ᑐᒃᓯᕋᐅᑎᖓ 

ᐅᓪᓗᖃᑦᑐᖅ ᐃᐳᕈ 4, 2016. 

ᐃᓘᓐᓇᖏᓐᓄᑦ ᑲᔪᓯᑎᑕᐅᔪᖅ 

 

 



 

13. ᓄᖅᑲᓐᓂᖅ 

 

ᐱᖁᔨᕗᖔᕈᑦ ᓇᒻᒪᖓ 16-84 
 
ᐱᒋᐊᖅᑎᑦᑎᔪᖅ: ᑲᑎᒪᔨ ᐊᑯᒪᓕᒃ  

ᐊᐃᑉᐲᔪᖅ: ᑲᑎᒪᔨ ᔫᒥ  

 

ᑲᑎᒪᔨᑦ ᓄᖅᑲᑦᑐᑦ ᐅᓐᓄᒃᑯᑦ 9:05−ᒥ. 

ᐃᓘᓐᓇᖏᓐᓄᑦ ᑲᔪᓯᑎᑕᐅᔪᖅ 

 

 

 

 

 

 

               

              ᕉᒪᐃᓐ ᓯᑏᕙᓐᓴᓐ 

                           ᑐᒡᓕᐊ ᒪᐃᔭᐅᑉ 

 

 
 

        

              ᔮᓐ ᒪᑉᐳᕆ-ᒧᑖᓐᔨ 
                                      ᐃᑲᔪᖅᑎᖓ ᐊᐅᓚᑦᑎᔨᒻᒪᕆᐅᑉ  

 
 

 

 

 
ᓈᒻᒪᒋᔭᐅᔪᑦ ᓄᓇᓕᐸᐅᔭᒃᑯᑦ ᑲᑎᒪᔨᖏᓐᓄᑦ ᐅᕙᓂ 14 ᐅᓪᓗᖓᓂ ᕖᕝᕗᐊᓕ, 2017, AD. 


